
QARSHI DUNYOQARASHNI SHAKLLANTISH 

Annotatsiya:  
Maqolada talaba qizlarda tazyiq va tajovuzga qarshi 

dunyuqarashni shakllantirishni to'g'ri yo'lga qo'yish va uning 

mazmun moxiyati, talaba qizlarning oilaviy muammolar yechimi 

oiladagi sog'lom psixologik muhit yaratishiga, oilaviy zo'ravonlik va 

uning kelib chiqish sabablari, zo'ravonlik oqibatlari, oilaviy 

zo'ravonlikni oldini olish masalalari yoritib berilgan. 

Kalit so'zlar :  
Tazyiq va tajavuz, mehr-oqibat, oilaviy zo'ravonlik, g'amxo'rlik, 

kamsitish, adolatsizlik, tajovuzkor, ishonchsizlik,joniga qasd qilish 

hulqi, o‗z – o‗zini vayron qilish, ayibdorlik hissi, norozilik. 

 

Barchamizga ma'lumki, yaqin o'tmishda jamiyatda xotin-qizlarga bo'lgan munosabatlar 

qoniqarli darajada bo'lmagan. Ular og'ir mehnatga jalb etilishi, haq-huquqlarining poymol 

qilinishidan tashqari ba'zi manfur kimsalarning tazyiq va tajovuzlariga uchragan. Ammo 

ming shukrki hozirgi kunga kelib prezidentimiz Sh.M.Mirziyoyev tomonidan yurtimizdagi 

xotin-qizlarga alohida e'tibor qaratmoqda. Xotin – qizlarning turmush tarzini yaxshilash, 

haq-huquqlarini himoya qilish borasida keng islohotlar amalga oshirilmoqda. Hozirgi kunda 

ham bu islohotlar amaliy ifodasini topib, davomiy bo'lib bormoqda. Bunga misol qilib, 

O‗zbekiston Respublikasi Prezidentining ―Xotin-qizlarni qo‗llab-quvvatlash va oila institutini 

mustahkamlash sohasidagi faoliyatni tubdan takomillashtirish chora-tadbirlari to‗g‗risida‖gi 

Farmoni qabul qilinganini aytsak bo'ladi. Ushbu farmonda sohadagi ishlarning holati xotin-

qizlarni har tomonlama qo‗llab-quvvatlash, ular bilan maqsadli ishlarni tashkil etish, 

oilalarda ma‘naviy-axloqiy muhitni mustahkamlash va sog‗lomlashtirishning samarali 

mexanizmlarini yaratishga to‗sqinlik qilayotgan bir qator tizimli muammo va kamchiliklar 

mavjudligi takidlab o‘tilgan hamda ushbu kamchiliklarni bartaraf etish choralari belgilab 

berilgan. Ana shu hujjatlar asosida ilgari imkoniyatlari cheklanib, faoliyati susayib qolgan 

xotin-qizlar qo'mitasi va uning hududiy bo'linmalari butunlay  yangi asosda tashkil etildi. 

Jumladan, xotin-qizlarning reproduktiv salomatligini muhofaza qilish borasidagi faoliyatni 

yuqorii darajada tashkil etish, onalar kasalligi va perinatal kasalliklar profilaktikasi va 

ularning oldini olish bo‗yicha samarali tizimli ishlar ayniqsa, chekka qishloq hududlarida olib 

borilishi nazarda tutilgan. 

 Zero buyuk allomamiz Amir Temur ham kelin tanlashda barcha sifatlarga e'tibor 

berganligini, o'g'illari va kelinlari o'rtasidagi munosabatlar o'zaro hurmat va bir-birini 

tushunishga asoslangan bo'lishi va nabiralarining komil inson bo'lib voyaga yetishi uchun 

barcha kuch, g'ayrat va e'tiborini qaratganini ko'rishimiz mumkin.  

      Xalqimizda avvaldan qizlarga yoshligidan otasining so'zidan chiqmaslik, qarorlariga 

qarshi ish qilmaslik, kattalarning ruxsatisiz mustaqil qaror qabul qilmaslik kabilar 

singdirilgan. Shuning oqibatida jamiyatimizda ayol kishi ojiza, himoyasiz deb mensimay 

qarash, haq-huquqlarini poymol qilish, xohishlariga qarshi chiqib erta turmushga berish, to'y 

- hashamlarga, har-xil yig'inlarga jo'natmaslik, zo'ravonlik qilish va tazyiq o'tkazish holatlari 

ham ko'p bora uchrab turibdi. Afsuski ko'p hollarda ayollarimiz uyidan, turmush o'rtog'idan 

shikoyat qilib chiqishni noshukurlik bo'ladi, Uydagi gap ko'chaga chiqmasligi kerak deb 

shunday achinarli hayotga ko'rinib, azoblarga chidab umr o'tkazadilar. Shu sababli ba'zi 

hollarda asab tolalarining charchashi oqibatida ayanchli bo'lgan hodisalarni sodir etadilar.  

Misol qilib aytadigan bo‘lsak, orzusi cheksiz talaba qiz o‘qishni nihoyasiga etkazmasdanoq 

uyiga sovchilar kelishni boshlaydi. Sovchilarning ishlari yengil kechish maqsadida qizning 

ota-onasiga va‘dalar bilan ya‘ni ―O‘zimiz o‘qishini davom ettirishga kafolat beramiz‖ deb, 

amalga oshirishga ko‘zi etmaydigan vadalarni berib kelin qilib tuylar qilishadi. To'ydan biroz 

muddat o'tgach esa va'dalar esdan chiqib kelinini uy ishlariga ko'mib tashlab o'qishni davom 

ettirishga sharoit yaratib berishmaydi. Keyinchalik ham bu holat tez-tez takrorlanadi. 

Qaynonasi esa turli bo'lar-bo'lmas gaplarni o'g'lining qulog'iga quyib kelinini o'qishga 

bormasligiga, uy ishlarini qilishiga o'g'lini ham ko'ndiradi. Talaba kelinimiz esa o'qishda 

o'qituvchilaridan, uyda esa qaynonasi va turmush o'rtog'idan tanbeh eshitadi. Buning 

oqibatida darslarni o'zlashtirolmay, tengdoshlaridan ortda qolayotganidan, qaynonasining 

gap-so'zlaridan charchagan kelin bir kuni dars vaqtida hushini yuqotib shifoxonaga 

etkaztiriladi. Bu hodisadan habar topgan guruh murabbiyi masalani o'rganib chiqib, 

qaynonaga tushintirish ishlari olib boradi, lekin qaynonasi tushunishni xohlamaydi. So‘ngra 

guruh murabbiyi tomonidan yunalish rahbariyatiga, institut xotin-qizlar qo'mitasi raisiga, 

institut psixologi va murabbiylar kengashi raisiga habar beradi. Jamoa tomonidan kelishilib 

darsga bir-ikki kunga kelinining o'rniga qaynonasi chaqirilib dars jarayonlariga 

qatnashtiriladi. Bir haftadan so'ng qaynonasi darslar qanchalik muhimligini, o'zlashtirish 

murakkab jarayon ekanligini tushunib yetib keliniga darslari uchun sharoit yaratib beradi. 

            Jamiyatimizda bo'layotgan bunday ishlarga barchamiz birdek ma'sullik hissini tuygan 

holda yondashishimiz, o'zimizni chetga olmasligimiz kerak. Bunday holatlarning oldini olish 

maqsadida maktablarda, mahallalarda ta'lim muassasalarida o'quvchi yoshlar va talaba 

qizlarga oilada va jamiyatda ayollarning o'rni, haq-huquqlari to'g'risida kengroq mazmundagi 

tushuntirish ishlari olib borilmoqda.  

           Birinchi navbatda biz qizlarimizga yangi kelin bo'lib tushgan xonadonlariga ko'nikib, 

moslashib ketishlari uchun nimalarga amal qilishlari kerakligini o'rgatishimiz kerak. Kelin 

bo‘lib tushgan joyida qiynalmasligi, barchaning ko'nglini birdek tushunishi uchun uni 

yoshligidan boshlab oila qurishga to'g'ri yo'naltirib borishimiz kerak. Ko'pchilik qizlarimiz 

oila bekasi bo'lishi bilan bir qatorda oliy ta'lim muassasalari talabalari hamdir. Bunday 

qizlarimizning qaynona-qaynota xizmati, uy yumushlaridan ortib ilm o'rganishga 

intilishlarining  o'zi quvonarli holat.  

           Talaba qizlarda tazyiq va tajovuzga qarshi dunyuqarashni shakllantirishda ta'limning 

innovatsion modeli sifatida juda ko'p innovatsion yangiliklarni misol qilib keltirsak bo'ladi. 

Bunga misol qilib,  " Gender asosida zo'ravonlikka qarshi 16 kunlik faol harakatlar" 

kompaniyasi doirasida zo'ravonlik qurbonlarini himoya qilish va ularga o'z vaqtida yordam 

berish maqsadida "Najot" mobil ilovasi ishga tushirildi. Ushbu ilova yordamida jabrlangan 

ayol va qizlarimiz psixolog onlayn yordamini olish, qiyin vaziyatlarda shifokor va advokat 

bilan maslahatlashish imkoniyatidan foydalanishlari mumkin. Yana ushbu ilovada "Yordam 

tugmasi", "Eng yaqin yordam markaziga xabar berish parametri", "Yordam markazlari",  

"Bilish muhim", bo'limlari ham mavjud. Bularning hammasi esa zo'ravonlik qurbonlari 

bo'lgan ayol qizlarimizga favqulotda vaziyatlarda tezkor yordam uchun mo'ljallangan. Qayd 

etilishicha har yili 15 yoshdan 49 yoshgacha bo'lgan har beshinchi ayol va qiz zo'ravonlik 

haqida xabar beradi. Yangi ma'lumotlarga ko'ra  pandemiya boshlanganidan keyin ayollar va 

qizlarga nisbatan zo'ravonlik tahdidi kuchaygani esa achinarli holatdir.[1]  

O'zbekistonda zo'ravonlikdan jabrlangan ayollarga himoya orderi berish tartibi 

tasdiqlandi.  2019-yil sentabr oyida ayollarni tazyiq va zo'ravonlikdan himoyalash to'g'risida 

qonun imzolandi.[2]  Ushbu qonunga ko'ra tazyiq va zo'ravonlikdan jabrlanuvchi sodir etilgan 

zo'ravonlik yoki tahdid haqida tegishli organlarga yohud sudga murojat etish, bepul huquqiy 

maslahat, ijtimoiy, psixologik, tibbiy va boshqa yordam olish kabi huquqlarga ega.  Masalan, 

sodir etilgan tazyiq va zo'ravonlikdan jabrlangan ayol yoki qiz yetkazilgan moddiy zararning 

o'rnini qoplash hamda ma'naviy ziyonni kompensatsiya qilish to'g'risidagi ariza bilan sudga 

murojaat etganda davlat boji to'lashdan ozod qilinadi.  

          Xulosa qilib aytganda, qizlarimizni yoshlik chog'idan oilada, maktabda va boshqa ta'lim 

jarayonlarida oilaga, turmushga tayyorlab, to'g'ri tushunchalar berilsa, qizlarimiz turmushga 

chiqqanda qiynalmasdan yangi oilaga o'rganib ketishadi. Misol sifatida ko'pchik ota-onalar 

farzandi oliy o'quv yurtiga kirishi va o'qib bilim olishi uchun barcha yumushlardan ozod qilib 

faqat qo'shimcha darslarga e'tiborini qaratadilar. Natijada qizlarimiz uy-ro'zg'or ishlarida 

unchalik o‘quvi bo'lmay qoladi. O'qishga kirganlaridan keyin esa hali talaba bo'lishiga 

qaramay turmushga berishadi. Kelinlik uyida ro'zg'or ishlari talaba kelinimizning zimmasiga 

tushadi, uy ishlariga va o'qishga ulgurmaydi. Qaynonasi esa ko'maklashish, to'g'ri tushunish 

o'rniga kelinidan norozi bo'ladi. Keyin oilada turli kelishmovchiliklar yuzaga keladi. Bunday 

ko'ngilsiz hodisalar kelib chiqmasligi, oilada ajrimlar bo'lmasligi uchun qizlarimizni oilada va 

ta'lim muassasalarida oilaga tayyorlash va dunyoqarashini shakllantirish oldimizda turgan 

muhim vazifalardandir. 

